
Ég vísa til bréfs yðar dags. 19. mars 2004 varðandi frumvarp til laga um Stofnun Vilhjálms 
Stefánssonar og samvinnunefnd um málefni norðurslóða.

Ég er samþykkur tillögu um að leggja niður sérstaka stjórn Stofnunar Vilhjálms Stefánssonar. Stjórnin 
hefur raunar haft sig lítið í frammi undanfarið, enda er hin nýja stofnun komin vel á skrið og rekin af 
prýði með Níelsi Einarsson forstöðumann í fararbroddi.

Samvinnunefnd um málefni norðurslóða hefur lítið aðhafst undanfarið enda meginverkefni hennar að 
baki, sem var einmitt að koma á laggirnar íslenskri stofnun um málefni norðurslóða. Farið var að 
hugmynd minni um að kenna stofnunina við Vilhjálm Stefánsson, hinn vestur-íslenska landkönnuð og 
mannfræðing.

Það er góð hugmynd að stofna á ný til samvinnunefndar um málefni norðurslóða - með nýju fólki. Sú 
fyrri vann vel fyrstu árin með vel skilgreint keppikefli sem tókst farsællega að skila af sér. Hún 
lognaðist út af eftir það, en endurvakin nefnd undir styrkri stjórn hefði verk að vinna á þessu sviði.

